
Actividades de apoio semana do 11 de maio                   

 

Esperamos que estedes moi ben!!!!Agora xa levades unhas 

semanas en  que podedes saír a correr, dar uns paseíños a 

pé,  en bici ou patinete. 

CONTO 

                       F.P.N 

          Filosofía para nenos/as 

Que ocorre na escuridade? 

A partir deste conto imos reflexionar sobre o medo. 

Preguntas que favorecerán ese diálogo: 

-Tes medo á escuridade coma Juanita? 

-Tes máis medos ca o medo á escuridade? 

-Cales son eses medos? 

-Por que che dan medo esas cousas? 

-Que foi o que Juanita fixo co seu medo? 

-Como reaccionou Juanita? 

-Ti farías  algo semellante a ela? 

-Que podemos facer cos nosos medos? 

 

Na medida do posible, tendo en conta o mivel  de maduración 

do/a neno/a,  intentaremos que establezan  a relación que 

existe entre o descoñecido e o medo. 

https://drive.google.com/file/d/12Ezm5K9sT0Cu8lBMzGpyloKu7ldvhC6L/view?usp=drivesdk


Luci coméntalle a Juanita que moitas veces temos medo do 

que descoñecemos.  É unha boa oportunidade para  

reflexionar sobre o medo ao descoñecido. 

Posibles preguntas: 

-Que pensas do que lle dixo Luci a Juanita,  de coñecermos 

a noites deixaremos de terlle medo? 

-Tiveches algunha vez medo a algo e, despois de coñecelo, 

deixaches de terllo? 

-Tamén temos medo a cousas coñecidas? A cales lle tes ti? 

Por que lle tes medo? 

 

Juanita vía moitos ollos na escuridade e imaxinaba que era 

o monstro voador dos 1000 ollos. O que está a imaxinar vén 

do seu medo. Este será o punto de partida e unha boa razón 

para falar de imaxinación de cada quen. 

Posibles actividades: 

-Descríbeme como imaxinas ese monstro de 1000 ollos. 

Podes debuxalo se queres. 

-Imaxina e debuxa outros monstros. 

-Fan cousas boas ou malas? 

Por último reflexionaremos sobre a amizade. 

A presenza  de Luci tranquiliza a   Juanita, está máis 

segura. Ademáis, Luci proponlle coñecer a noite para que 

lle perda o medo. 

Preguntas: 

-Que che parece a amizade entre Luci e Juanita? 

-Tes amigos/as así? 



-Como te sentes cando estás na súa compaña? Triste? 

Alegre? Ben? Mal? 

-Entón, pensas que é importante ter amigos/as? 

-Con que persoas te sentes seguro/a? Por que? 

 

 

 

 

 

 

 

 

 

 

 

 

 

 

 

 

 

 

 

 



 

 

                             P.E.L.O 

   Programa de estimulación da linguaxe oral 

 

COMPRESIÓN: 

Xogo Rosalía di: 

É un xogo moi fácil que lle axuda a comprender e executar 

ordes sinxelas. O xogo consiste en que o adulto diga: 

Rosalía di:........e complete a oración cunha acción. Hai que 

esperar a escoitar todo enunciado. 

Rosalía di que pechemos un ollo e saquemos a língua. 

Rosalía di que saltemos á pata coxa. 

 

EXPRESIÓN: 

Ten que responder a preguntas absurdas, dando razóns, 

explicacións, de por que iso non ten sentido. 

Preguntas tipo: 

-Por que non camiñamos coas orellas? 

-Peiteamos os zapatos? 

-Os coches ten rodas cadradas? 

-Debuxamos co narís? 

-Escribimos coas tesoiras? 

 



ADEVIÑAS: 

 

Teño agullas e non coso 

teño números e non sei ler 

dou horas. 

Sabes que son? 

                        (reloxo) 

 

Que cousa é que corre moito 

e non ten pés....... 

                     ( o vento) 

Alta coma un pau 

cabeza arriba e 

só como follas  

que están encima 

                     ( xirafa) 

 

Levo a miña casa encima 

camiño e non teño patas 

e deixo no meu camino 

un fío de prata 

                          (caracol) 

 

Teño melena 



son forte e veloz 

abro a boca tan grande 

que dou medo só coa miña voz 

                        (león) 

 

De raias é o meu pixama 

pero eu  nunca durmo na cama 

Quen son? 

                       (cebra) 

 

Un animal que ten...... 

ollos de gato 

orellas de gato 

patas de gato 

rabo de gato 

e……..non é gato 

Quen son? 

                             (a gata) 

 

 

 


